
社區飯聚

每月第一個星期四晚上舉行，同一聚街坊

食個飯，吹吹水，睇睇書，唱唱歌！

自備食物，一同分享！

響應環保，自備餐具！

日期: 2/2 (四)

時間: 7:30pm 

地點: 慶雲街香港故事館/社區公所

藍屋創作室-BB班

每逢星期三，一起用不同方式創作，歡迎

不同年齡小朋友與媽媽一起來上課。

日期: 逢星期三

時間: 5:00pm - 6:30pm

地點: 慶雲街香港故事館

九龍城對大家來說，是一個關於飲食的區域？還是沉澱了香港重要歷史故

事的地方？除了這些標籤，座落在聯合道的香港兆基創意書院，在二零一

六年十二月三日至四日，一連兩日，以書為這區增添了文化氣息。由九龍

城書節主辦的第八屆書節及文化節，在純淨的校園中以「一書一世界」為

主題，期望大家在紛擾雜陳的社會，以躍然紙上的文字對話，了解彼此的

世界。書節中由不同的書商、民間團體、市民展示和分享林林總總的書

籍，並邀請了不同界別的人士主持各具特色的主題講座，同場更有超過二

百個創意地攤，展示社區中不同達人的手作、表演及分享，形成一個民間

書節獨有的親和力及思考空間。

傳統書展著重買賣關係，而在書節

中，更多的是以書籍作品作為交流

的媒介，會場成為舒適的閱讀空

間。書節中有不少社區漂書架，例

如由青協置放在會場門口的社區漂

書架，這個漂書架以社區中剩餘卡

板拼湊出來，在會場中有專人為路

過的朋友介紹各種書籍，也會藉著

封面故事討論社會議題，吸引了不

少青少人停留、細閱。這種交流方

式，與一年一度的香港書展有著明

顯差異：在沒有良好規劃的商業書

展中，會場淪為低價促銷的「散貨

場」，培養的不是閱讀習慣，而是

一種買平價貨品的購物模式。

街坊，我有問題：

－ 灣仔書局林立，加上每年

舉辦的大型書展，你有因

此而改變閱讀習慣嗎？

－ 你渴望與同街坊在灣仔閒

適的角落彼此分享書籍？

書節除了以書作為交流點，會場另一個設定，是以密集式的講座和攤位促

使社區一份子思考。特別是擺攤的，以八十後檔主為大多數，他們賣自製

的書和畫、手作設計；也有人賣藝、甚至自己種的植物，在他們賣和分享

的物品中，可說是我城非主流的代表。這些極具創意的檔攤，展示了脫離

已有框架的冒險精神，檔主沒有大聲叫賣，卻供不應求。其中一檔編織工

作坊，沒有商品、也沒有花巧擺設，只有簡單的工具與停留者一起編織，

檔主分享他們創作的編織品時，吸引不少

人前去學習。這一個小小的互動環節，讓

陌生人自然地交流著，也透過專注力，欣

賞到別人身上美好的技能。

街坊，我有問題：

－ 你會到灣仔的墟市趁墟嗎？有甚

麼新元素可加入現有的墟市？

－ 你想貢獻特長和好物在墟市中擺

賣嗎？

 

2016年灣仔發生過
咩大大小小嘅事呢？

區議會18萬起水墨樓梯1個月爛晒
嘩嘩嘩，你知唔知灣仔區議會前年通過撥款

用18萬起2條水墨樓梯呀？就係將兩幅中國水

墨畫痴咗落條樓梯側面，一條喺銅鑼灣怡和

街嘅行人天橋，另一條喺灣仔軒尼詩道310號

(籃球場隔離)。水墨樓梯話就話可以用8至10

年，但係16年1月去睇，用咗個幾月，銅鑼灣

嗰條水墨樓梯已經爛溶溶，睇嚟又係一個華

而不實嘅「文化」項目。

灣仔北帝廟俾塌樹砸穿咗個窿
去年1月，廟後山坡一棵約十二米高、直徑約六十

厘米嘅鳳凰木突然連根拔起冧底，砸中被評為一

級歷史建築物嘅灣仔北帝廟嘅辦公室瓦屋頂，砸

穿兩個大窿，好在老天爺保佑，無人受傷。今次

已經係七年內第三次冧樹冧到古廟啦。

藍 屋第一期工程
（黃屋、橙屋及公
共空間）2016年3
月完成！
藍屋建築群活化計劃工程

部分喺2013年3月開工，

第一期工程2016年3月經

已完成，而第二期工程(藍

屋 )開始復修，目標喺

2017年第一季完成。 

堅彌地街擴闊行人路及美化欄杆
灣仔區議會4月文件披露將會進行「堅彌地街/

吉安街擴闊行人路及建造下斜路緣」工程，美

化道路，保障行人。喺9月發展、規劃及交通委

員會討論文件，承建商發現地下接駁嘅水管問

題，影響工程進度，屋宇署表示有關地台同水

管有部份起喺政府土地上，已轉交相關部門跟

進。當前期工作完成後，承建商會先開始吉安

街落斜路邊嘅工程，然後到堅彌地街行人路擴

闊工程路試。預期完工日期2017年1月31日。

灣仔慶雲街酒店地盤1.6億放售
2016年6月時，灣仔慶雲街17至19號地盤放售，位置喺慶雲街同堅彌地街交界，

佔地約1,316.5平方呎，劃做「住宅（甲類）」地一帶，已獲批起酒店，可以起樓

高25層連4層平台嘅酒店大樓，提供78間客房。另外，隔離嘅慶雲街5至9號單數

今年初亦獲批酒店發展。該地盤規模更大，佔地5,102平方呎，可申建50個房間。

灣仔轉角唐樓獲評三級但仍
面臨清拆
2016年12月，古諮會通過將灣仔史

釗域道6號，有成87年歷史嘅轉角唐

樓評定為三級歷史建築。佢仲係全港

僅餘嘅12幢轉角唐樓之一。但可惜，

有傳業主有意將佢拆咗起其他嘢，屆

時印證灣仔唔同年代唐樓發展史嘅建

築又會再少一幢。政府唔立例保存屬

於社會嘅文物之前，又會再出現上年

同德大押嘅命運。

天星小輪加價
16年8月天星小輪宣佈，

嚟緊2 0 1 7年 2月同埋

2018年年頭會加價！灣

仔到尖沙咀平日會由

$2.5加到$2.9，2018年

年頭會加到$3.1。佢地

解釋話，係因為船費同

非票務收入持續下降、

經營成本上升，唯有加

價先可以維持到經營。

區議會工務小組委員會通過興建摩頓臺
活動中心
2013年《施政報告》中宣佈，每區預留1億元推展

一至兩個社區重點項目。會喺依家個摩頓臺臨時遊

樂場同排球場度，用1億4千萬去興建一個實用度富

爭議、限制多多嘅「多用途」活動中心。上年6月

獲工務小組委員會通過。但7月政務委員會上未來

得及審議，要在新一屆區議會重新處理。

食環票控清潔工婆婆倒水
喺街邊倒水都要罰？去年10月，喺修頓球場返工嘅70

歲周婆婆倒水落街邊水渠，點知俾食環署見到一口咬

定佢排放污水，要罰佢$1500亂拋垃圾。件事放上網後

隨即引來極大迴響，好多人都話食環署「大蝦細」。

最後由婆婆任職嘅外判清潔公司俾咗罰款，事件始告

一段落。

九龍城的密集式創意文化

就等我哋抽其中十單新聞同大家
一齊回顧下啦！

灣仔人均公園面積：零！ 
智庫組織思匯政策研究社今年初統計，灣仔、中西區人均公共空間

面積最細，人均休憩用地分別只有2.17和2.04平方米，即係有幾

大？一張野餐墊咁上下囉。而人均公園面積方面，根據區議會統計

更係0！同政府早前的統計相比差咁多嘅？負責研究嘅黎文燕話，

政府統計可信程性極低！一、因為政府現時仍將路邊綠化帶、山坡

植被同郊野公園等一併計入公共休憩空間。二、各部門統計混亂。

三、規劃署與區議會對灣仔「版圖」定義唔同，影響統計。

來到2017年，一個長假期，藍屋地盤外竟然堆放一車垃圾。係！無錯！！

真係有一架貨車咁多。看來「垃圾處理」是這個街區需要正視的問題！

特別嗚謝藍屋創作室班小朋友，一齊做呢個大型告示，提醒番附近既街坊

「這處不是垃圾站」。

《清潔社區人人有責》《清潔社區人人有責》




